
          R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
                                                            V E N D I M
Nr. 55, datë 26.04.2018
PËR KALIMIN E BANDËS FRYMORE NGA QENDRA KULTURORE “TIRANA” PRANË AGJENCISË SË PARQEVE DHE REKREACIONIT DHE “NJË NDRYSHIM NË VENDIMIN NR. 8, DATË 07.02.2017 TË KËSHILLIT BASHKIAK “PËR NJË NDRYSHIM NË MËNYRËN E PAGESËS PËR BANDËN DHE ANSAMBLIN FOLKLORIK TË QENDRËS KULTURORE “TIRANA”
Në mbështetje të nenit 8, pika 2, nenit 9 pika 1/ 1.1, shkronja “b”, nenit 25,  nenit 54, shkronja “ç”,  “d” dhe “dh” të ligjit nr. 139/2015 “Për vetëqeverisjen vendore”, nenit 113 të ligjit nr. 44/2015 “Kodi i Procedurave Administrative të Republikës së Shqipërisë”; ligjit nr. 7961, datë 12.7.1995 “Kodi i Punës i Republikës së Shqipërisë, i ndryshuar;  ligjin nr. 10352, datë 18.11.2010 “Për artin dhe kulturën”, i ndryshuar; ligjit 10405, datë 24.03.2011 “Për kompetencat për caktimin e pagave dhe shpërblimeve”; Vendimit nr. 132, datë 21.12.2017 të Këshillit Bashkiak të Tiranës “Për miratimin e programit buxhetor afatmesëm 2018-2020 dhe detajimin e buxhetit të Bashkisë së Tiranës për vitin 2018”, i ndryshuar, me propozim të Kryetarit të Bashkisë, Këshilli Bashkiak,
                                                           V E N D O S I:
1. Kalimin e Bandës Frymore nga Qendra Kulturore “Tirana” pranë Agjencisë së Parqeve dhe Rekreacionit, e përbërë prej 1 dirigjenti dhe 39 instrumentistë.
2. Pika 1 e vendimit nr. 8, datë 07.02.2017 të Këshillit Bashkiak “Për një ndryshim në mënyrën e pagesës për Bandën dhe Ansamblin Folklorik të Qendrës Kulturore “Tirana” ndryshohet si më poshtë:
“1. Pagesa për artistët e Bandës dhe Ansamblit Folklorik të jetë 13.000 (trembëdhjetë mijë) lekë në muaj për instrumentistet dhe 24.000 (njëzetekatër mijë lekë për dirigjentin”.
3. Të gjitha të drejtat dhe detyrimet, përfshirë edhe fondet e  parashikuara në buxhetin e Qendrës Kulturore “Tirana” për Bandën Frymore të Qytetit, transferohen në Agjencinë e Parqeve dhe Rekreacionit.
4. Pas hyrjes në fuqi të këtij vendimi të miratohen ndryshimet përkatëse në strukturën dhe rregulloret e Qendrës Kulturore “Tirana” dhe Agjencisë së Parqeve dhe Rekreacionit.
5. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Promovimit të Qytetit, Drejtoria e Përgjithshme e Burimeve Njerëzore, Qendra Kulturore “Tirana” dhe Agjencia e Parqeve dhe Rekreacionit për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë dhe shtrin efektet financiare nga data 1 maj 2018.

